भारत सरकार
रेल मंत्रालय
राज्‍य सभा
अतारांकित प्रश्‍न सं. 261
06.12.2013 को दिया जाने वाला उत्‍तर
यात्री किराए में वृद्धि
261.
श्री अरविन्‍द कुमार सिंह:
     
श्रीमती कुसुम राय:
    
श्री प्रभात झा:
क्‍या रेल मंत्री यह बताने की कृपा करेंगे कि:
(1) क्‍या सरकार ने हाल ही में विभिन्‍न रेल गाडि़यों के यात्री किराए में वृद्धि की है और यदि हां, तो श्रेणी-वार ब्‍यौरा क्‍या है;

(2) रेल बजट के बाद दूसरी बार रेलवे द्वारा यात्री किराए में वृद्धि के क्‍या कारण हैं,

(3) क्‍या अनारक्षित श्रेणी के यात्री किराए में भी वृद्धि हुई है, और यदि हां तो तत्‍संबंधी ब्‍यौरा क्‍या है, और इसके क्‍या कारण और औचित्‍य हैं;

(4) क्‍या सरकार अनारक्षित श्रेणी, जोकि समाज के निचले तबके की यात्रा संबंधी जरूरतों को पूरा करती है, के किरायों में की गई वृद्धि को वापस लेगी, यदि हां, तो तत्‍संबंधी ब्‍यौरा क्‍या है; और
(5) यदि नहीं, तो इसके क्‍या कारण हैं?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(1) से (ड.) : एक विवरण सभा पटल पर रख दिया गया है। 
******
यात्री भाड़े में वृद्धि के संबंध में दिनांक 06.12.2013 को राज्‍य सभा में श्री अरविन्‍द कुमार सिंह, श्रीमती कुसुम राय और श्री प्रभात झा द्वारा पूछे गए अतारांकित प्रश्‍न सं. 261 के भाग (क) से (ड.) के उत्‍तर से संबंधित विवरण। 
(1) से (ग) : 2013-14 के रेल बजट में दोनों में से किसी एक दिशा में इंधन लागत में उतार-चढ़ाव के अनुसार ईंधन समायोजन घटक (एफएसी)-संबद्ध टैरिफ संशोधन (वर्ष में दो बार) लागू करने का प्रस्‍ताव किया गया था। आरंभ में, माल टैरिफ के मामले में इस प्रस्‍ताव को 01.04.2013 से ही लागू किया गया था और उस समय यात्री किराए को मुख्‍यत: इस आधार पर एफएसी-संबद्ध संशोधन की परिधि से बाहर रखा गया था कि इसे हाल ही में अर्थात् 22 जनवरी, 2013 से दस वर्षों के अंतराल के बाद अपवर्ड संशोधित किया गया था। उसके बाद, उसी सिद्धांत पर 07.10.2013 से यात्री किरायों में संशोधन किया गया है। 
न तो द्वितीय श्रेणी सामान्‍य श्रेणी (उपनगरीय) किरायों और न ही द्वितीय श्रेणी मासिक सीज़न टिकट (एमएसटी) के किरायों में ही कोई वृद्धि की गई है। द्वितीय श्रेणी सामान्‍य (गैर-उपनगरीय) के यात्री किराएं चुनिन्‍दा दूरी स्‍लैबों में अधिकतम 5/- रुपए बढ़ाए गए हैं, जबकि अन्‍य दूरी स्‍लैबों में मौजूदा किरायों में कोई परिवर्तन नहीं किया गया था। अन्‍य सभी श्रेणियों में संशोधित किराए मौजूदा किरायों से लगभग 2%  अधिक हैं।
(घ) और (ड.) : यात्री किराए की संरचनाओं के यौक्तिकरण से संबंधित विभिन्‍न विकल्‍पों का मूल्‍यांकन करना एक सतत् प्रक्रिया है। इस समय, किराए संरचना की समीक्षा करने का कोई प्रस्‍ताव नहीं है। 
*****
